
Assalamualaikum warahmatullahi wabarakatuh,
Salam Sejahtera dan Salam UiTM Dihatiku.

Segala puji bagi Allah SWT kerana dengan izin-Nya,
Majalah Digital Akademia UiTM Cawangan Johor, e-
DINAMIK Edisi 2025 dapat diterbitkan dengan jayanya.
Syabas dan tahniah diucapkan kepada seluruh sidang
editorial atas komitmen, ketekunan, dan dedikasi dalam
memastikan penerbitan ini terus menjadi wadah intelektual
yang bermakna.

Penerbitan e-DINAMIK bukan sahaja berfungsi sebagai medium dokumentasi hasil
penulisan ilmiah, kreatif dan penyelidikan, malah menjadi platform penting bagi
warga akademia untuk menyalurkan idea, pandangan, dan dapatan kajian dalam
pelbagai bidang. Edisi kali ini tampil lebih segar dengan isu-isu semasa yang
menyentuh pelbagai aspek global yang kian kompleks.

Saya percaya usaha ini mampu memperkukuh budaya penulisan akademik dalam
kalangan pensyarah serta menyemarakkan amalan perkongsian ilmu merentasi
sempadan disiplin. Melalui inisiatif ini juga, diharapkan lebih ramai pensyarah dan
penyelidik dapat melangkah ke tahap yang lebih tinggi dalam menghasilkan
penerbitan berimpak serta berindeks antarabangsa.

Sekalung penghargaan ditujukan kepada Timbalan Rektor (Penyelidikan dan
Jaringan Industri) bersama pasukan editorial yang sentiasa konsisten memastikan
kesinambungan penerbitan e-DINAMIK dari tahun ke tahun. Semoga majalah ini
terus menjadi sumber inspirasi, rujukan dan motivasi kepada seluruh warga UiTM
serta pembaca di luar sana.

Akhir kata, saya berharap e-DINAMIK 2025 ini akan terus menjadi medan ilmu yang
dinanti-nantikan setiap tahun. Semoga segala usaha ini diberkati dan memberi
manfaat buat semua.
Sekian, terima kasih.

Ww__—

PROFESOR MADYA DR. SAUNAH ZAINON
Menjalankan Fungsi Rektor

UiTM Cawangan Johor

Assalamualaikum warahmatullahi wabarakatuh dan Salam Sejahtera,

Alhamdulillah, setinggi-tinggi kesyukuran dipanjatkan ke hadrat
Allah SWT kerana dengan izin dan rahmat-Nya, penerbitan
Majalah Digital Akademia UiTM Cawangan Johor, e-DINAMIK
Edisi 2025 dapat direalisasikan.

Saya ingin merakamkan penghargaan yang tidak terhingga
kepada Yang Berusaha Prof. Madya Dr. Saunah Zainon, Rektor
UiTM Cawangan Johor, atas sokongan dan dorongan yang
berterusan dalam memperkasakan budaya penulisan serta

penerbitan akademik di UiTM Cawangan Johor. Sesungguhnya,
e-DINAMIK telah menjadi wahana penting untuk menyalurkan
idea, mengasah bakat serta mendokumentasikan pelbagai bentuk penulisan merangkumi
karya, kreatif, laporan aktiviti dan isu semasa yang berkaitandengan warga akademia.

Lebih daripada sekadar sebuah majalah digital, e-DINAMIK merupakan cerminan
kecemerlangan akademik UiTM Cawangan Johor, selain membuka ruang yang lebih luas
untuk mengetengahkan pencapaian, keterlibatan komuniti, serta perkembangan fakulti dan
jabatan di Kampus Segamat dan Kampus Pasir Gudang. Saya percaya usaha ini juga dapat
meningkatkan visibiliti universiti di persada negara mahupun antarabangsa.

Penerbitan ini tidak akan berjaya tanpa komitmen padu sidang editorial serta sumbangan para
penulis yang dengan ikhlas berkongsi masa, tenaga, dan ilmu demi menjayakan hasrat murni
ini. Saya amat berharap inisiatif sebegini dapat menyemarakkan lagi minat warga akademia
untuk terus berkarya serta menghasilkan penulisan bermutu tinggi yang memberi manfaat
kepada masyarakat.

Akhir kata, sekalung tahniah dan syabas kepada semua pihak yang terlibat dalam
menjayakan penerbitan e-DINAMIK Edisi 2025. Semoga usaha ini berterusan dan menjadi
sumber inspirasi kepada semua pembaca.

Sekian, terima kasih.

7~

DR. FARIDAH NAJUNA MISMAN
Timbalan Rektor (Penyelidikan & Jaringan Industri)
UiTM Cawangan Johor

BISNES KECIL, PENGAJARAN BESAR: SAHSIAH &
KEMAHIRAN MAHASISWA DARI KEDAI RUNCIT

Mohamad Norsyafig Mohd Nor, Herda Balqis Ismail,
Nur Sabihah Maisarah Mohd Rizal

Cuti semester sering dianggap masa untuk berehat daripada tekanan tugasan
akademik, namun ia juga merupakan peluang berharga bagi mahasiswa untuk
menimba pengalaman dan menyumbang kepada keluarga. Kedai runcit milik keluarga
di FELDA Air Tawar 3 yang menjual pelbagai keperluan harian seperti ikan, ayam,
sayur-sayuran dan barangan dapur lain menjadi sumber pendapatan utama yang

memerlukan pengurusan rapi dan komitmen berterusan.

Penglibatan dalam pengurusan kedai runcit ini menuntut disiplin dan tanggungjawab
yang tinggi. Setiap pagi, kedai perlu dibuka, kawasan dibersihkan, stok baru disusun,
dan segala persediaan dilakukan sebelum pelanggan tiba. Dalam keadaan tertentu,
bekalan segar diperoleh dari pasar borong di Kota Tinggi atau Batu Pahat, yang
memerlukan perjalanan seawal jam 3 pagi. Proses ini memberi pendedahan kepada
realiti pengorbanan dan usaha yang diperlukan untuk mengekalkan kualiti perniagaan.
la juga mengukuhkan kemahiran pengurusan masa, daya tahan fizikal, dan

kesungguhan bekerja.

Pengalaman berinteraksi dengan pelbagai lapisan pelanggan turut memberi kesan

mendalam terhadap kemahiran insaniah. Situasi seperti melayani pelanggan bisu

I memupuk keprihatinan dan empati, sekali gus mendorong untuk mempelajari asas
bahasa isyarat melalui platform dalam talian. Kemahiran ini bukan sahaja
memudahkan komunikasi, malah mewujudkan perkhidmatan yang lebih inklusif dan

mesra pelanggan.

Selain itu, pengetahuan yang diperoleh di universiti dapat diaplikasikan secara
langsung dalam operasi kedai. Kaedah merekod jualan harian melalui aplikasi
digital, penyusunan barangan mengikut kategori, dan penetapan tanda harga yang
jelas telah meningkatkan kecekapan operasi dan tahap kepuasan pelanggan.
Pembaharuan kecil ini membuktikan bahawa ilmu akademik boleh diterjemahkan
kepada penyelesaian praktikal yang memberi nilai tambah kepada perniagaan

keluarga.

Pengalaman ini turut memperkukuh hubungan kekeluargaan melalui kerjasama
yang erat dalam pelbagai tugasan, daripada mendapatkan bekalan di pasar borong
hingga menutup kedai pada lewat petang. Nilai murni seperti rasa tanggungjawab,
menghargai pengorbanan ibu bapa, dan semangat membantu keluarga diperkukuh,
selaras dengan matlamat melahirkan graduan yang bukan sahaja cemerlang

akademik tetapi juga matang dari segi sahsiah.

Secara keseluruhannya, penglibatan dalam mengusahakan kedai runcit keluarga
memberi impak yang signifikan terhadap pembentukan sahsiah dan kemahiran
insaniah seorang mahasiswa. la mengasah daya tahan fizikal dan mental,
meningkatkan keupayaan pengurusan, serta memupuk nilai keprihatinan terhadap
masyarakat. Pengalaman ini menjadi asas kukuh untuk melangkah ke alam kerjaya
dengan keyakinan, kemahiran, dan jati diri yang mantap, di samping menjadi
inspirasi kepada generasi muda untuk terus menyumbang kepada keluarga dan

komuniti dalam apa jua keadaan.




